
				এই পাতাটির মুদ্রণ সংশোধন করা প্রয়োজন। 
চেয়ারের পেছনে দাড়িয়ে আছে আর একটা ফোটাে বাবজা আর আমরা। বাবজা একটা চেয়ারে বসে। ভক্তি বাজার কোলে বসে। আমি আর । শান্তি দুজনে দুপাশে। আশা চেয়ারের পেছনে। আমার একটা একলা ফোটো আছে। আপনি এলে সেইটেও দেখাব। যিনি তুলেছিলেন তিনি বল্লেন আমার দিকে তাকাও । আমার ভারী রাগ হল। তাই সেই ফোটোটাতে বোধ হচ্চে যেন আমি রেগে দাড়িয়ে আছি। আপনি যে লিখেচেন আপনার সময় কম তো কি কাজ ? এবারে লিখবেন যে কি কাজ ! আপনি আমাকে ছোট চিঠি লিখতে পাবেন না। এখানে পণ্ডিতজী° এসেছিলেন। উনি কাশীতে এসে পর্যন্ত রোজ আমাদের বাড়ীতে আসতেন। কেবল চতুর্থীর দিন উপোষ করেছিলেন বলে আসেননি। আর একদিন ওঁর গঙ্গা নেয়ে অসুখ করেছিল তাই আসেননি। উনি আপনার প্রায় সব গানই জানেন। পণ্ডিতজী আপনাকে গুরুদেব বলেন। আপনার অনেক গল্পও করেন। উনি বলছিলেন, আপনাকে উনি পৃথিবীর মধ্যে বেশী ভাল বাসেন। উনি বেশ সুন্দর গান করিতে পারেন। আমি দাঁড়িয়ে আছ তুমি আমার গানের ওপারে’ এই গানটা শিখেছি। এই গানটা আমার সব চাইতে বেশী ভাল লাগে। উনি কিন্তু কিছুতেই জল খাবার খেতে চাইতেন না। আমরা ধরেবেধে খাওয়াতাম। পণ্ডিতজী এখন বোধহয় বোলপুরে। তাকে আমার নমস্কার দেবেন। আচ্ছা, আপনি আমাকে বেশী ভালবাসেন, না পণ্ডিতজীকে ? যদি পণ্ডিতজীকে বেশী তবে আপনার সঙ্গে আড়ি । আচ্ছা আপনার নাইতে ভাল লাগে। আমার ভারী খারাপ লাগে। কিন্তু মা জোর করে নাইয়ে দিলেন। আপনি এখানে আসেননা কেন ? শিগ্গির ২ আসবেন। আপনি ইচ্ছে করে দেরী করে আসেন। এবার আমি কি সুন্দর ছবি এঁকেছি। আপনাকেও আঁকতে হবে। আমি কি সুন্দর কাগজে প্রকাণ্ড চিঠি লিখেচি। আমার আপনার গান শুনতে খুব ইচ্ছে করে। আসবার সময় বলবেন। [কার্তিক ১৩২৪]
রাণু।

